
auffgetichtetf vnd mit den Flacianischen Theologen zu Jhena vnd Weinmar
newe Rottierung gesuchet, welchs wir Gott befehlen.

Summa der Schrifft, so D. Selneccero vom collegio theologico
vbergeben worden.

[148v:] Es ist auch von dem Durchleuchtigsten, Hochgebornen F rsten vnd 5

Herrn, Herrn Julio, Hertzogen zu Braunschweig, dazumal vnser Freund vnd
Collega D. Nicolaus Selnecker mit einer Jnstruction an Churf rstliche
Durchleuchtigkeit zu Sachsen vnd denn an das collegium theologicum dieser
Vniuersitet abgefertiget worden, da wir in der that vnd im werck etlicher-
massen erfaren, was D. Jacobus zuuor gemeldet vnd gedrewet. Wir haben 10

aber auffs vnterthenigst vnd freundlichst vnsere deutliche vnd richtige ant-
wort in einer ffentlichen Schrifft, so wir Selneccero als vnserm Collegae
dazumal mitgeben,693 gethan vnd vns nach der lenge dahin erkleret, das wir
niemand zu verdries noch jrgent newe Streit zu erregen, sondern aus notwen-
digen vnd vnuermeidlichen vrsachen die Christliche Lere von dem Son Got- 15

tes (wie wir dieselbe in Gottes Wort gegr ndet, von vnsern lieben Vetern
vnd Praeceptoribus in dieser Schulen vnd von der allgemeinen Christlichen
Kirchen von der zeit der Apostel an empfangen) in vnsern Propositionibus
widerholet vnd auffs k rtzest zusammengefasset; vns auch erboten, das wir
dulden k ndten aller Gelerten, Gottseligen Leute vrteil, so von opinionibus 20

anteceptis vnd affecten nicht eingenomen vnd einen rechten verstand der
wahrhafften Lere hetten. Denn wie wir die Propositiones von diesem
Artickel fast von wort zu wort auff die Symbola vnd auff die decreta ortho-
doxarum synodorum gerichtet hetten, also wusten wir, das solche Lere nicht
newe noch frembde, sondern von den Aposteln also geleret, von derselben 25

Discipeln vnd Zuh rern fortgepflantzet, in den allgemeinen, bewerten
Heubtconcilijs wider die Ketzer erstritten, mit Symbolis vnd Decretis vnd
ausf rlichen Schrifften von den [149r:] alten Lerern erkleret vnd befestiget,
von den Christlichen vnd Gottseligen R mischen Keisern durch ffentliche
Edicta bestetiget, mit viel tausent Marterer Blut vnd Bekentnis versiegelt, 30

auch in den reliquijs Graecarum ecclesiarum vnd in der R mischen Kirchen
noch vnter dem Bapsthum vnd jtzt stet vnd fest erhalten vnd in dieser Schu-
len von anfang bis anher einhelliglich auff diese weise vnd mas getrieben
vnd gebraucht vnd alle gegenlere bestendig verworffen vnd verdampt wor-
den were. 35

Das aber hiewider f rgeworffen w rde, als solte dadurch die Person Christi
getrennet, der Menscheit Christi das sitzen zur Rechten des Vaters entzogen,

